
“GENDER” ANLAYIġI: ĠNSANIN BĠOLOJĠ VƏ SOSĠAL CĠNSĠ 

 
Xülasə. Tədqiqatda müəyyənləşdirilir ki, idarəetmədə gender idealları gender oriyentasiyalılığında real-

laşır. Qadın gender oriyentasiyası ondan ibarətdir ki, qadınlar formadaxili şəxsiyyətlərarası münasibət-

lərə, statik psixoloji mikroiqlimin saxlanmasına oriyentasiya edilirlər, kişilər isə ətraf mühitə, daim yeni-

lənən şəraitdə qeyri-statik qarşılıqlı təsirə oriyentasiyalıdırlar. 

 

Açar sözlər: “Gender” anlayışı, insanın bioloji və sosial cinsi, gender oriyentasiyası, psixoloji mikroiqlim, 

idarəetmədə gender idealları  

 

Məlumdur ki, cinsi deformizm insan ontogenezinin fundamental, daimi xarakterik sayı-

na aid olsa da, əməyin bu və ya digər formada cinsi bölgüsü istənilən cəmiyyətdə mövcud ol-

muĢdur. Müasir tədqiqatlarda bioloji cinsi fərqin adaptasiya probleminin təhlili təsdiq etməyə 

imkan verir ki, gündəlik təəssüratlara zidd olaraq, fərdin cinsi mənsubluğu bioloji verilməmiĢ, 

məhz “ontogenezin, cinsi sosiallaĢmanın və özünüdərkin inkiĢafını birləĢdirən, mürəkkəb bio-

sosial prosesin nəticəsi” kimi təzahür etmiĢdir.  

Cinsi fərqin determinant tədqiqini Ģərti olaraq iki əsas istiqamətə ayırmaq olar: birincisi 

psixofiziologiyanın və biologiyanın fundamental təsəvvürlər yönümündə reproduktiv rolların 

tədqiqi; ikincisi cəmiyyətdə kiĢi və qadınların gələcək diferensasiyası üçün bioloji fərqin və-

ziyyətini sübut edən tədqiqatlar. 

Birinci istiqamətin tədqiqatçıları arasında belə bir fikir üstünlük təĢkil edir ki, kiĢi və qa-

dınların davranıĢ xüsusiyyətləri genetik və humoral olaraq determinasiya olunur. Belə ki, 

L.Ellisin neyroandroginetik yanaĢmasına əsasən, androginlərin beyinə təsiri nəticəsində davra-

nıĢda gender fərqləri (kiĢilərdə cinsi hormonlar üstünlük təĢkil etməsindən) formalaĢmıĢ olur. 

Androginlərin davranıĢ xüsusiyyətlərinin təsir səviyyəsinin eksperimental tədqiqatları 

əsasında L.Ellis kiĢi cinsi ilə bağlı androginetik nəzarətdə yerləĢən on iki sabit davranıĢ reak-

siyalarını təyin etmiĢdir. L.Ellisin “strategiyalarla doğulan” terminologiyası reaksiyalarına 

bunlar daxildir: aqressiv davranıĢ; həmlə və erotik davranıĢ; məkan oriyentasiyası; ərazi dav-

ranıĢı; ağrıya dözüm; mühafizə refleksinin ləng mənimsənilməsi; hədəfə cavabda emosional 

reaksiyaların zəif əmələ gəlməsi; bünövrə olmadan tapĢırıqların yerinə yetirilməsində inadkar-

lıq, yaxud persistentlik; yaxın qohumlarla zəif əlaqə; perifizasiya (yeniyetmələrdə “qrup” ya-

ratmağa meyil); mürəkkəb və yeni qıcıqların, əyləncələrin axtarıĢı; ovçuluqla bağlı “yırtıcı 

davranıĢ” [5, s. 531]. 

B.Q.QorĢkov digər müəlliflərə istinadən yazır ki, “beynin inkiĢafı və mədəni məlumat-

ların mənimsənilməsi zərurəti, uĢaqların tərbiyəsinə sərf olunan enerji itkisini artıraraq, uĢaq-

lıq dövrünün uzadılmasına gətirib çıxarır. Ana uĢağını sərbəst tərbiyə edə bilməmək vəziyyə-

tində qalır. Bu vəziyyət genetik olaraq möhkəmlənmiĢ kiĢi məhəbbətinə və xeyirxahlığına, ki-

Ģilərin ana və uĢaqların qayğısına qalmaq cəhdinə əsaslanan ailənin yaranmasına gətirib çıxa-

rır [2, s. 58]. 

UĢağın psixoloji identifikasiyasının bioloji determinizmi haqqında ideyanı B.Q.QorĢkov 

inkiĢaf etdirdi. O qeyd edirdi ki, kiçik yaĢlarında cinsi mərkəzlər zəif diferensiasiya olunur, bu 

da uĢaqlarda “pərakəndə erotikanın” mövcudluğuna gətirib çıxarır [2, s. 140]. 

Təkamül və gender fərqlərinin formalaĢdırılma templərini izah edən nəzəriyyə barədə 

bir çox sosial yönümlü tədqiqatçılar tərəfindən təkliflər verilmiĢdir. Bu nəzəriyyəyə uyğun 

olaraq, cinslərin diferensiasiyası təkamülün iki baĢlıca aspektinə əsasən canlı orqanizmlərin 

təkmilləĢməsinin təzahürüdür: genetik məlumatların qorunması və dəyiĢməsi. Bu baxımdan 

qadın baĢlanğıcı dayanıqlı, kiĢi isə təkamülə meyilli, dəyiĢkəndir. Bu nəzəriyyə cinslərin psi-

xoloji fərqini Ģərh edir, qadın cinsi daha çox uyğunlaĢan, “tərbiyə olunan”, kiĢi isə daha çox 

ixtiraçı və zirəkdir. Məsələn, diskomfort zonada qadınlar soyuğa fizioloji olaraq uyğunlaĢır, 

dərialtı piylərini artırırlar, onlarla eyni genotipdən olan kiĢilər isə hərəkətə keçərək: ya kürkü 

(od, mağara) icad edir, yaxud da məhv olurlar. Nəticə etibarilə, reaksiyanın müxtəlif normala-

rı psixoloji cinsi demorfizmin yaranması üçün yetərlidir: qadın cinsi mövcud Ģəraitə uyğun-

laĢdığına görə ixtisaslaĢır, kiĢi cinsi isə gələcək üçün yeni yol axtarıĢına çıxır. Ona görə kiĢilər 

yeni, gündəmə gələn məsələlərə üstünlük verir və daha yaxĢı həll edirlər (yeniliyə maksimal 

tələblər və qərarın mükəmməlliyinə isə minimal tələblər), qadınlar isə tanıĢ olan məsələləri 

müvəffəqiyyətlə həll edirlər (yeniliyə minimal tələblər, qərarların mükəmməlliyinə isə maksi-

mal tələblər). Tarixin təkamül planında istənilən bacarıq iki axtarıĢ və möhkəmləndirmə mər-

hələsindən keçir. Məsələ yenidirsə, birinci mərhələdə üstünlük kiĢilərdədir. Ġkinci mərhələdə 

isə üstünlük qadınlardadır. Bu nəzəriyyə ilə tətbiq olunan bütün verbal testlər üzrə qadınların 

göstəricilərini, kiĢilərin isə məkan – görmə üzrə ən yaxĢı peĢəkar üstünlükləri izah olundu. 

Beləliklə, bu cür yanaĢmada kiĢi və qadın cinsi rəqib münasibətlərdə yox, komplimentar müna-

sibətlərdə yerləĢir, ona görə də cinsin düzgün sosial konsepsiyası, cinslərin bioloji – təkamül 

fərqini nəzərə almır, onların sosial “eyniliyini” geridə qoymur, əksinə onların müxtəlif bioloji, 

psixoloji, sosial qeyri-bərabər, komplimentar bərabər hüquqluğunu bir daha sübut edir [1, s. 22]. 

Sosial nöqteyi-nəzərdən çıxıĢ edən tədqiqatçılar əmindirlər ki, bioloji fərqlər cəmiyyət-

də kiĢi və qadınların gələcək diferensiasiyası üçün imkan yaradır, lakin onun varlığını və ya-

xud istiqamətini müəyyən etmir. 

Cinsi fərq məsələsinə kompleks yanaĢmanın vacibliyini qeyd edən psixoloqlardan biri 

N.E. Rumyantsevdir. O yazır ki, “cinsi həyəcanlar tamamilə fizioloji ötürmələr deyil, onlar bü-

tün qəlb narahatçılıqları ilə o dərəcədə sıx bağlıdırlar ki, onlara ancaq psixoloji nöqteyi-nəzər-

dən baxmaq lazımdır”, bu ötürmələrə isə qulluq ancaq həkim -gigiyenaçıların iĢidir [3, s. 61]. 

N.E. Rumyantsevin fikirlərinə görə, Ģəxsiyyətin inkiĢafı mənbəyi genetik mexanizmdə, 

daxili sekresiya vəzlərinin funksiyalaĢmasında deyil, uĢağın öz fəaliyyətində daxil olduğu 

Ģəxsiyyətlərarası münasibətlər sistemindədir [3, s. 58]. 

Psixologiya sahəsində sosial-mədəni yanaĢmanın nümayəndələri S.S.Molojavı, A.Ġ.Za-

lujnı, Y.N.Kovalyov və N.N.Ġordanski hesab edirlər ki, cinsi inkiĢafa sosial mühitlə bərabərlik 

nöqteyi-nəzərindən baxmaq lazımdır. Onların baxıĢlarına əsasən uĢağın davranıĢı, onun ayrı-

ayrı hərəkətləri (əĢyalarla, hadisələrlə, insanlarla) mühitlə müəyyən olunur, özünü onların sis-

temi kimi təqdim edir. 

Ġlk növbədə uĢağı ətraf aləmə uyğunlaĢdıran mühit, xarici hərəkət formalarının xarakte-

rini müəyyən edir. N.E.Rumyantsev belə bir nəticəyə gəlmiĢdir ki, sosial mühit psixi, həm də 

seksual inkiĢafın mühüm amilidir. Belə ki, cinsi inkiĢafı sosial, mədəni çərçivəyə salır, bu 

prosesin gediĢini istiqamətləndirir və təsbih edir. O, qeyd edir ki, cinsi amil mücərrəd deyil, 

orqanik – emosionaldır, ona görə də, o əsasən davranıĢda reallaĢır. O, baĢlıca mexanizm kimi, 

“cinsi davranıĢın inkiĢafını Ģüursuz bənzətmə və uĢaqların təqlidi” hesab edir [3, s. 126].  

60-70-ci illərdə keçirilmiĢ kross – mədəni tədqiqatlarda M.Mid göstərmiĢdir ki, psixoloji 

aspektlərin formalaĢmasında aparıcı rolu cəmiyyət tutur. Onun müĢahidələrinin nəticələri Yeni 

Qvineyada üç tayfanın arapeĢlərin, munduqumorların və trambulların təsviri ilə göstərilir. 

ArapeĢlər tayfasında kiĢilər və qadınlar baĢlıca olaraq uĢaqların qayğısı ilə bağlı ümumi 

iĢin naminə birləĢirlər. Bu tayfanın nümayəndələri hesab edirlər ki, kiĢilərə və qadınlara xeyir-

xahlıq, həssaslıq, əməkdaĢlığa cəhd göstərmək məxsusdur. 

Munduqumorlar tayfası xeyirxah arapeĢlərlə müqayisədə kəskin ziddiyyətli hesab olu-

nurlar. Munduqumorlar arapeĢlər kimi, bəzi Ģəxsiyyət keyfiyyətlərini kiĢilərə, digərlərini isə 

qadınlara Ģamil etmirlər. Bu cəmiyyətdə kiĢilər də, qadınlar da eyni olaraq qəddar, aqressiv, 

ədalətli, Ģübhəlidirlər. 

F.T.Xorovitsin və O.R.Bayerin araĢdırmalarından görünür ki, trambullar tamamilə digər 

iki tayfaya oxĢar deyillər. Ənənəvi qərb mədəniyyətində olduğu kimi, onlar hesab edirlər ki, 

kiĢilər və qadınlar temperamentinə görə fərqlənirlər. Onların təsəvvürləri belədir ki, kiĢilər və 

qadınlar bizim stereotiplərə əks olaraq necə olmalı və nə ilə məĢğul olmalıdırlar. Trambullar 

tayfasının qadınları bütün iĢləri görürlər: balıq tutur, toxuculuqla məĢğul olur, alver edirlər, 

kiĢilər isə bu ərəfədə özlərini bəzəyirlər, sevgi incəsənəti ilə əylənirlər və bayram tədbirlərinin 

keçirilməsinə vaxt sərf edirlər [4, s. 23]. 

Beləliklə, arapeĢlərdə hər iki cins kooperativ və qeyri-aqressivdir, belə ki, qərb mədə-

niyyətinin normalarına görə feminləĢdirilmiĢdir; munduqumorlarda isə, hər iki cins kobud və 

qeyri-kooperativdir, maskunləĢdirilmiĢlər; trambullarda isə qərb mədəniyyətinə əks bir mən-

zərədir – qadınlar üstünlük təĢkil edir və direktivdir, kiĢilər isə emosional asılıdırlar. 

Nəticə. Gender sosiallaĢması səciyyəsi kiĢi və qadınların uğur motivasiyasını təmin 

edən müxtəlif problemlərin mövcudluğunu Ģərtləndirir. Əgər kiĢi davranıĢı özünütəsdiq cəhdi 

ilə yüksək dərəcədə determinasiya edilirsə, onda qadın davranıĢı emosional kömək almaq 

tələbi ilə müəyyən edilir. 

ĠĢin elmi yeniliyi. Mövcud tədqiqatlardan fərqli olaraq bu tədqiqat iĢində idarəetmə 

fəaliyyətində üstünlük təĢkil edən sosial stereotiplər açıqlanmıĢ, idarəetmə nəzəriyyəsi və Ģəx-

siyyətin psixologiyasına dair nəzəriyyələr sistemləĢdirilmiĢ, “gender” anlayıĢının məzmunu 

aydınlaĢdırılmıĢ, gender idealları və rollarının səmərəli həyata keçirilməsində idarəetmə kom-

ponentlərinin təsir dərəcəsi göstərilmiĢdir. 

Tədqiqatın praktik əhəmiyyəti. AlınmıĢ nəticələr sosial və pedaqoji prosesdə diferen-

sial kursların təĢkilində istifadə oluna bilər. 

L.N.Khalilova 

The Concept of “Gender”: Biological and Social Sex of a Person 

Summary 

 

The study determined that gender ideals in management are realized in gender orientation. 

Female gender orientation lies in the fact that women are focused on interpersonal relationships within 

the form, maintaining a static psychological microclimate, while men are focused on the environment, 

non-static interaction in constantly updated conditions. 

Key words: concept of “Gender”, biological and social sex of a person, gender orientation, 

psychological microclimate, gender ideals in management 

Л.Н.Халилова 

Понятие «Гендер»: биологический и социальный пол человека 

Резюме 

 

В исследовании определено, что гендерные идеалы в управлении реализуются в гендер-

ной ориентации. Женская гендерная ориентация заключена в том, что женщины ориентиро-

ваны на межличностные отношения внутри формы, поддержание статического психологиче-

ского микроклимата, а мужчины ориентированы на окружающую среду, нестатическое взаимо-

действие в постоянно обновляющихся условиях. 

Ключевые слова: понятие «Гендер», биологический и социальный пол человека, гендерная 

ориентация, психологический микроклимат, гендерные идеалы в управлении. 

